
Estibalitz Gonzalez, 25 urte DROGETENITTURRInN:

“Nirea kazetari baino, historialari
lana izan da”

25 urte bete ziren iazko abenduan
DROGETENITTURRIko lehen zenbakia
argitaratu zenetik. Makina bat kolaboratzaile
izan ditu geroztik, baina urte luze horien
ostean equn lan taldean ari den bakarra
dugu bera. Ofizioz irakaslea den arren,
kazetari bezala egin zaigu bere aurpegia
ezagun. Uda honetan 25 urte bete dira
aldizkarian kolaboratzaile lanak egiten hasi
zela eta ibilbide horretan, Ermuko eta
Mallabiko historia jasotzeaz gain, pertsona
askoren berri eman digu beraren ikerketa

lanei esker.

- Nola animatu zinen
Drogetenitturrin  parte
hartzera?

Garai haietan Euskal Bi-
rusaren batzarretan har-
tzen nuen parte eta dene-
tarik egitea tokatzen zi-
tzaigun. Gure proiekturik
ezagunena eta arrakasta-
tsuena aldizkaria zen. Go-
goan dut 100 pezetatan sal-
tzen genuela eta halaxe ha-
si nintzen, tontamentian.

- Denborapasak, hitz
gurutzatuekin...

Eibarko Euskera zerbi-
tzuan egiten nuen lan eta
eskolaz kanpoko jardueta-
rako umeentzako denbora-
pasak asmatzeko ardura
nuenez, banuen erraztasu-
na horretan. Taldean ideia
proposatu eta 1990ko uz-
taileko alean hasi nintzen
laguntzen.

- Aurreneko elkarrizketa
edo erreportajea noiz
egin zenuen?

1991ko udaberrian eta
Pispillu abesbatzari buruz-

ko erreportaje bat izan
zen. Denborapasak baino
errazago iruditu zitzaidan,
bai!

-Aldizkarirako gaiak nola
sortzen zenituzten?

Ahal zen bezala. Gogoan
dut behin Eibarrera joan
eta Fernando Muniozguren
bertako Udaleko teknika-
riari aipatu geniola Ermuan
elkarrizketak eta errepor-
tajek egiteko, pertsonaia
ezagunen falta genuela eta
nor elkarrizketatu ere ez
genuela sarritan jakiten.
“Zuek bihurtu pertsona
pertsonai”, horixe izan zen
bere erantzuna. Geroztik,
horixe izan da gure lema.

- Ermuarrez idatzi izan
duzu...

Hautu hori era koziente-
an egin nuen. Gai askok be-
rezko euskalki hori eska-
tzen zuten eta gerora ere
hala jokatu izan dut beti.

- Zertan aldatu da DRO-
GETENITTURRI 25 urte
hauetan?

Lanerako seriotasunean

eta profesionaltasunean.
Garai gogorrak pasa izan di-
tugu: ekonomikoki, politiko-
ki... baina momentu guzti
horietan ere, hilero hutsik
egin gabe, hor egotea itzela
da. Jende askoren ahalegina
eta lanari esker lortu da ho-
ri.
- Argazki zaharrak, ohitu-
rak... herri ondarea izan
da gure gai nagusietako
bat.

Nirea kazetari baino, his-
torialari lana izan da. Horre-
txek asebete izan nau

gehien. Gerra Zibil aurreko
eta gerra osteko garaiek,
adibidez, jakin-min berezia
sortu izan didate betidanik.
Maite dut Ermuko eta Malla-
biko usadioak, etnografia
eta historia jasotzea, gure
arbasoen berri izatea... ga-
renaren iturburua azken fi-
nean.

- Makina bat jende elka-
rrizketatu duzu...

Adineko jendeak bere on-
darea eman digu: bizimodu
bat, pentsaera bat... Hizke-
tarako gaitasun ikaragarria
daukate, memoria aparta

‘ bb Denetik zure
‘ g maskotarentzat!

~Maskotentzako janaria

-Katu eta txakurrentzako osagarriak

~Maskoten autogarbiketa

izateaz gain. Bizitza argazkie-
tan gogoratzen dute: ikusi zu-
ten aurreneko autoa, pilota
desafio bat, titiriteroak etorri
zirenekoa... Hizlari oso onak
ezagutzeko plazerra izan dut.
- Elkarrizketa horiek orain
herriko ondare bihurtu
dira...

Elkarrizketa guztiak zinte-
tan grabatzen nituen asmo
berezirik gabe, baina orain
dela zenbait urte, digitaliza-
tzeko aukera eskaini zidaten
eta makina bat testigantza
daude ahotsak.com webgune-
an entzungai edo eskuragarri.

- Oraindik ere ondarea ja-
sotzen jarraitzen duzu...

Ahal dudan neurrian bai.
Ermuko jendearen gatxize-
nak, adibidez. Gai horrek as-
ko erakartzen nau.
- Urte guzti
momenturen bat...

100. alea kaleratu genue-

hauetako

nean. Bultzada berezia izan
zen, ale ahaztezina!

- Zer eman eta zer kendu
dizu hainbeste ordutako
lanak?

Gauza asko. Momentu on
asko, baina guzti honen atze-
an lan ikaragarria dago ere:
dokumentazio lana, datuak
pertsona ezberdinekin kon-
trastatzeko premia... Neurri
handi batean nire aisialdia,
nire denbora ere mugatu du
guzti horrek, baina merezi
izan du zalantza barik.

- Zerk ematen dizu pozik
handiena?

Urte guzti hauetan, ia 500
erreportaje edo artikulu ar-
gitaratu izana eta egindakoa
noizbehinka irakurri eta lan
bakoitzaren atzean izandako
momentuak  gogoaraztea.
Testuetan niretzat, argazki
eta hizkiez gain, bizitza da-
go. Pertsonen arimetara iris-

ten zara eta sarritan jendea
hustu egiten da zure aurre-
an. Hori itzela da!

- Mindu egin izan zara
hanka sartze baten ostean?

Momentuan amorrua sor-
tzen dizu konturatzen zare-
nean, baina normalean ez
zait jendea hurbildu txarto
esaka-edo. Esaterako, gogo-
ratzen dut gerra garaiko kon-
takizunekin izan nituen ideia
trukaketa batzuk, bakoitzak
bere ikuspegia zuelako.

- Markatu zaituen pertso-
naren bat...

Izen bakarra esaten ez da
erreza, baina nahiz eta elka-
rrizketatzeko aukerarik izan
ez, 1.583an jaio zen lIsabel
Lobiano aipatuko nuke. Bera-
ri buruzko istorio eta liburua
nola iritsi zitzaizkidan ondo
gogoan daukat.

- Aldizkariaz gain, beste
lanen batzuetan ere mur-
gildu zara azkenaldian...

Artxibategi kontuekin ibili
naiz buru-belarri, Derioko

Elizbarrutiko Artxiboan. Er-
muak 5 jaiotza liburu dauz-
ka 1547tik 1900ra, baina
haietako bat ez zegoen be-
raien datu basean sartuta.
Neuk hartu dut hori indexa-
tzeko ardura eta 1642-1719
artean jaiotako 1.100 er-
muarren jaiotza datuak
orain hor dagoz. Martxoan
hasi eta uztailera arteko la-

Owne’za

arropa, bitxiak, opariak...

na izan da. Makina bat aba-
deren letrak ulertu behar
izan ditut.
- Luzaroan jarraitzeko
asmorik?

Momentuz bai. Esku arte-
an daukat Ermuko armagin-
tzari buruzko informazio za-
bal eta mardula, eta horixe
lantzen ari naiz.

Asier Ibaibarriaga

